ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՍԵՊՏԵՄԲԵՐԻ 24-Ի N 1565-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտերի անհրաժեշտությունը (նպատակը).
Որոշման նախագծի ընդունման անհրաժեշտությունը պայմանավորված է տեխնիկական զննության գործընթացի լիարժեք կարգավորմամբ։
2. Ընթացիկ իրավիճակը և խնդիրները՝
         Տրանսպորտային միջոցների տեխնիկական զննության գործընթացը կանոնակարգվում է ՀՀ կառավարության 2021 թվականի սեպտեմբերի 24-ի թիվ 1565-Ն որոշմամբ։ 
	2021 թվականի հունվարի 20-ի «Ճանապարհային երթևեկության անվտանգության ապահովման մասին» օրենքում փոփոխություններ կատարելու մասին» N ՀՕ-58-Ն  օրենքն ուժի մեջ մտնելուց հետո՝ օգոստոսի 16-ից դադարեցվեցին տեխզննության կտրոնների տրամադրումը, իսկ տրանսպորտային միջոցների տեխնիկական զննություն իրականացնելու համար գանձապետական հաշվին վճարված գումարների դիմաց ստացված անդորրագրերով տեխզննության կայանները իրականացրած տեխնիկական զննություն ծառայության դիմաց վճարումներ չեն ստանում։ Օրենսդրական բարեփոխումների արդյունքում անցումային փուլում ամբողջովին կարգավորում չեն ստացել տեխնիկական զննության կայաններին մատուցած ծառայությունների դիմաց վճարումները ստանալու հարցերը։
          3. Տվյալ բնագավառում իրականացվող քաղաքականությունը.
Բնագավառում իրականացվող քաղաքականության ուսումնասիրության արդյունքում անհրաժեշտություն է առաջացել լրամշակել առկա կարգավորումները:
               4. Կարգավորման նպատակը և բնույթը.
   	 Սույն նախագծով առաջարկվում է կանոնակարգել տեխնիկական զննության գործընթացի բարեփոխումների անցումային ժամանակահատվածում տեխնիկական զննության իրականացման դիմաց տեխնիկական զննության կայանների վճարումները ստանալու կարգավորումները:
  	5. Նախագծի մշակման գործընթացում ներգրավված ինստիտուտները և անձինք.
Նախագիծը մշակել է Հայաստանի Հանրապետության տարածքային կառավարման և ենթակառուցվածքների նախարարությունը:
6. Ակնկալվող արդյունքը. 
         Ակնկալվում է տեխնիկական զննության կայանների կողմից մատուցված ծառայությունների դիմաց վճարումները ստանալու լիարժեք ու ամբողջական կարգավորումների իրականացում:
7. Պետական կամ տեղական ինքնակառավարման բյուջեների եկամուտների վերաբերյալ
[bookmark: _GoBack]Նախագծի ընդունման կապակցությամբ պետական կամ տեղական ինքնակառավարման բյուջեների եկամուտների էական ավելացում կամ նվազում չի նախատեսվում:
8. Կապը ռազմավարական փաստաթղթերի հետ. 
         ՀՀ կառավարության 16.05.2019թ. Հայաստանի Հանրապետության կառավարության 2019-2023 թվականների գործունեության միջոցառումների ծրագիրը հաստատելու մասին» N 650-Լ որոշման հավելվածի 269-րդ կետ:



